
Verum eldklár og notum reykskynjara 

 
 
 
 
Kæru Grundfirðingar, 
 
Á nýbyrjuðu ári hafa orðið margir brunar í heimahúsum þar sem því miður hefur 
orðið sorglegt mannslát og aðrir hafa rétt sloppið út úr hýbýlum sínum.  Hver einasti 
bruni af þessu tagi er einum bruna of mikið. 
 
Því viljum við hjá slökkviliði Grundarfjarðar skora á húseigendur og alla íbúa að huga 
að því að reykskynjarar séu í öllum hýbýlum.  Sömuleiðis hvetjum við alla til þess að 
yfirfara reykskynjara sem fyrir eru og skipta um rafhlöður a.m.k. einu sinni á ári.  
Nauðsynlegt er að huga vel að staðsetningu reykskynjara.  Þeir ættu að vera staðsettir 
í námunda við eldhús, sjónvarpstæki, þvottahús og á göngum.  Einn reykskynjari þarf 
að vera staðsettur inni í svefnherbergi eða í svefnherbergjum.  Eins og sést af þessu er 
einn reykskynjari í íbúð sjaldnast nóg. 
 
Gert er ráð fyrir að hver reykskynjari endist í allt að 10 ár.  Eftir þann tíma er 
nauðsynlegt að endurnýja þá.  Nauðsynlegt er að prófa reykskynjara einu sinni í 
mánuði með því að ýta á takkann sem er á honum.  Ef reykskynjari er í lagi heyrist 
hár skerandi tónn þegar ýtt er á takkann. 
 

 
Fyrir hönd slökkviliðs Grundarfjarðar, 

Valgeir Þór Magnússon, 
Slökkviliðsstjóri 


